
MUSIQIY TA’LIM-TARBIYA BERISHDA  

INKLYUZIV YONDOSHUV 

 

ANNOTATSIYА 

Mazkur maqolada maktabgacha ta’lim tashkilotlari musiqiy ta’lim-tarbiya berish jarayonida 

sog‘lom bolalar bilan bir vaqtda nuqsonli bolalarga musiqiy mashg‘ulotlarni bajarish jarayonida 

ularning nutqida nuqsoni bor bolalarni turli musiqiy o‘yinlar orqali sog‘lomlashtirish masalalari 

atroflicha yoritilgan.  

Shuningdek, musiqiy ta’lim tarbiya berishning о‘ziga xos metodlaridan maqsadli foydalangan 

holda nuqsonli bolalarning ijtimoiy muhitga faol ishtirokini ta’minlashga erishish bо‘yicha qator 

taklif va tavsiyalar ilgari surilgan.  

Kalit sо‘zlar: maktabgacha ta’lim, metod, nuqsonli bolalar, tuzatish, yaxshilash, inklyuziv 

ta’lim, musiqa, cholg‘u sozi, qо‘shiq kuylash, о‘yin. 

 

 

ИНКЛЮЗИВНЫЙ ПОДХОД К МУЗЫКАЛЬНОМУ  

ВОСПИТАНИЮ И ОБРАЗОВАНИЮ 

 

АННОТАЦИЯ 

В данной статье подробно освещены вопросы улучшения здоровья детей с дефектами 

речи в процессе занятий музыкой детей с ограниченными возможностями здоровья 

одновременно со здоровыми детьми в дошкольных образовательных организациях. 

Кроме того, выдвинут ряд предложений и рекомендаций по обеспечению активного 

участия детей ограниченными вщзможностями в социальной среде с целенаправленным 

использованием конкретных методов музыкального воспитания. 

Ключевые слова: Дошкольное образование, метод, дети с ограниченными 

возможностями здоровья, улучшение, исправление, инклюзивное обучение, музыка, 

музыкальный инструмент, пение песен, игра. 

AN INCLUSIVE APPROACH TO  

MUSICAL EDUCATION 

 

 ANNOTATION 

 In this article, the issues of correcting speech defects among healthy as well as disabled 

children are covered in detail. The article mainly focuses on the process of conducting music lessons 

at preschool age and correcting speech defects through various musical activities.  

 In addition, a few recommendations have been proposed to ensure an active participation of 

disabled children in the social environment by using specific methods and techniques in music 

education.  

 Key words: preschool education, methods, disabled children, correction, improvement, 

inclusive education, music, musical instrument, singing, activity. 

  

 Yangi О‘zbekistonda ijtimoiy muhitni qо‘llab quvvatlash va ta’lim-tarbiya tizimini yanada 

takomillashtirish uchun ulkan islohotlar amalga oshirilmoqda. Jumladan, О‘zbekiston Respublikasi 

Prezidentining 2018- yil 5-sentabrdagi “Xalq ta’limi boshqaruv tizimini takomillashtirish bо‘yicha 

qо‘shimcha chora-tadbirlar tо‘g‘risida”gi PF-5538-sonli farmoni hamda 2023-yil 26-maydagi 

“Maktabgacha va maktab ta’limi vazirligi hamda uning tizimidagi tashkilotlar faoliyatini samarali 

tashkil etish chora-tadbirlari tо‘g‘risida”gi PF-79-sonli Farmonlariga muvofiq, bir qator yо‘l 

xaritalari va tizim mas’ullari uchun vazifalar belgilab berildi. Bu say’-harakatlar  maktabgacha va 

maktab ta’limida о‘quv-tarbiya jarayonlarini yuksak darajaga olib chiqish, bolajonlarimizni 

kelajagimizning munosib vorislari qilib tarbiyalashga xizmat qilishiga qaratilgan, albatta.  

 Biz bilamizki, maktabgacha ta’lim tashkilotlarida olti yoshgacha bо‘lgan bolajonlar bilan 

tarbiyaviy jarayonlar amalga oshirilishi bilan bir vaqtda, ularni maktabga tayyorlash bо‘yicha amaliy 

kо‘nikmalar hosil qilish uchun turli yondoshuvlar amalga oshiriladi. Bunday jarayonlarda sog‘lom 

bolalar bilan bir vaqtda turli nuqsonli bolalar ham ishtirok etishini inobatga olish juda zarur. 

Nuqsonli bolalar deb, belgilangan tartibda nogiron deb tan olinmagan, lekin jismoniy yoki 

aqliy rivojlanishida vaqtincha yoki doimiy nuqsonlarga ega bо‘lgan shaxslarga aytiladi. Maktabgacha 

ta’lim tashkilotida bu turdagi bolalar bilan ishlash va ularni sog‘lom bolalar bilan bir vaqtda amaliy 

jarayonlarga jalb etish inklyuziv yondashuv hisoblanadi.  

“Inklyuziv ta’lim bu – ta’lim va tarbiyaning shunday turiki, unda barcha bolalar jismoniy, 

psixologik, aqliy darajasi va turli boshqa qobiliyatidan qat’iy nazar bir umumiy о‘quv tizimida boshqa 

mahalliy nuqsonsiz tengdoshlari bilan bir maktabda ta’lim olishidir. Maktab ham ularga nisbatan 

maxsus о‘quv rejalari  kerakligini hisobga olgan holda ular uchun zarur mutaxassis (logoped, 

psixolog, surdopedagog, pedagog) lar bilan ta’minlashi kerak” [2]. 

Pedagog olima T.B.Oganyanning fikricha inklyuziv ta’lim quyidagi prinsiplarda namoyon 

bо‘ladi, ular:  

a) insonning qadr-qimmati uning qobiliyati va erishgan yutuqlaridan iborat emas;  

b) har bir inson his qilish va fikrlash huquqiga ega;  

s) har bir inson muloqot qilish va eshitish-tinglash huquqiga ega;  

d) barcha insonlar bir-biri bilan muloqotga moyil;  

y) haqiqiy ta’lim faqat real munosabatlar kontekstida amalga oshishi mumkin;  

j) barcha bolalar tengdoshlari yoki dо‘stlarining qо‘llab quvvatlashi va kо‘magiga moyil;  

i) barcha о‘quvchilar uchun muvaffaqiyatga tezroq erishish yо‘li qila olmaydigan narsadan 

kо‘ra, nima qila olishi haqida kо‘proq tashvishlanishidir;  

f) xilma-xillik inson hayotining barcha jabhalarini yaxshilaydi” [3, B.73].  

Yuqoridagilarga asoslanib о‘quv-amaliy tajribalarda quyidagi holatlarga duch kelindi:  

- Ba’zi bolalar boshqalarga nisbatan yaxshiroq yutuqqa erishadi. Lekin bu bilan biz, qolgan 

bolalarning qadr-qiymatini past baholamasligimiz lozim bо‘ladi. 

- Har bir inson о‘zinig fizik holatidan qat’iy nazar his tuyg‘ularini gapirishga haqli. Masalan, 

nuqsoni bor bolani fikrini, his qilayotgan tuyg‘ularini inkor qilmasdan eshitishimiz uning uchun juda 

muhim sanaladi, bu bola bundan xursand bо‘ladi.  

- Insonlar yaqinlarining qо‘llab-quvvatlashiga muhtoj. Shunday ekan, biz ularga dalda 

berishimiz va о‘rni kelganda yaqindan kо‘mak kо‘rsatishimiz lozim. Shunday ekan, biz bunday 

bolalarni о‘zlari hohlagan tengdoshlari bilan muloqotda bо‘lishlari uchun sharoit yaratishimiz kerak. 

Ammo kо‘pchilik bir xillikka о‘rganib qolgan. Lekin hayotda bir ishni turli xil usullarda qilish, 

hayotimizga yorqinlik, quvonch olib kelishini unutmasligimiz kerak.  

Biz bilamizki, maktabgacha ta’lim tashkilotlarida bolalarni ta’limga tayyorlash turli о‘yin 

vositalarida amalga oshiriladi. Bunda jamoa bо‘lib ishlash juda samarali kechadi. Biroq, jamoa bо‘lib 

ishlashda bolaning har bir tana a’zosining о‘rni muhimki, bunda bola о‘zini jamoda faol ishtirok 

etayotganligini his qilishidadir. Afsuski, nuqsonli bola (gapirish, kо‘rish, yurish va h.k.) bunda о‘zini 

erkin his qila olmaydi, natijada jamodan uzilib qolish xavfi ustivorlik qiladi. Shunday jarayonlarda 

nuqsonli bolalarni ham jamoada ishlashga о‘rgatishimiz kerak.  Albatta, nuqsonli va sog‘lom bolalar 

bilan bir vaqtda mashg‘ulotlarga jalb qilinsa, nuqsonli bolalar о‘zlarini yomon his qilishi tabiiy hol. 

Shu sababli sog‘lom va nuqsonli bolalarni bir-biridan ajratmasdan individual sinchkovlik bilan 

yondoshgan holda faoliyatni yо‘lga qо‘yish tarbiyachi-pedagogdan talab etiladi. Bunda, ularning 

fizik holati (nuqsoni)dan qat’iy nazar, bolaga nuqsonli a’zosini eslatmasdan, gо‘yoki sog‘lomdek 

qarash hamda ta’lim berish jarayonida ayrim kamchilik va xatolarga kо‘z yumgan holda, uning 

nuqsonini emas, balki imkon qadar bolaning qobiliyati nauqtai nazaridan baholash maqsadga 

muvofiq bо‘ladi.  

Nuqsonli bolalarning о‘yin va turli kо‘rinishdagi harakatli jarayonlarga jalb etish uchun 

yuqorida qayd etilgan yondoshuv prinsiyalariga amaliyotdan kelib chiqib quyidagicha qо‘shimcha 

amaliy vositalardan foydalanish tavsiya etiladi. 

1. Barcha bolalar tengdoshlari bilan  muloqotlashishga haqli;  

2. Nuqsonsi bolalar muavjud jamoaning har bir a’zosi faol qatnashuviga erishuv; 

3. Umumta’lim yoki maktabgacha ta’lim muassasalarida nuqsonli bolalarni ajratib turuvchi 

alohida sinf xonalari bо‘lishi kerak emas (albatta uning nuqsonli toifasini inobatga olgan holda); 

4. Har bir ta’lim oluvchining haq-huquqlari bir xil bо‘lishi shart;  

5. Bolalar о‘rtasidagi farqni tarbiyachi yoki pedagog oddiy qabul qilish tavsiya etiladi.  

Pedagog olima Mixaylovaning fikricha, “musiqa – nuqsonli bolalarga ijtimoiy moslashishga 

yordam beradi, ularning hissiy-emotsiyasini boyitadi, о‘z-о‘zini ifoda etish hamda о‘zini anglashni 

targ‘ib qiladi. Musiqa mashg‘ulotlari nuqsonli bolalarga musiqaning xilma-xilligini kо‘rish, eshitish, 

his qilishga yordam beradi” [2].  

Musiqaning yana bir ajoyib tomoni shundaki, bolani musiqa yordamida sog‘lomlashtirishga 

erishish mumkin. Asosan musiqa mashg‘ulotlarida nuqsonli bolalar bilan yakka tartibda ishlash kо‘p 

muammolarni yechishining guvohi bо‘ldik. Bunda, nuqsonli bolalarda uchraydigan turli 

kо‘rinishdagi muammolar, undagi, yangi joydan qо‘rqish, noma’lum kishilar bilan muloqot kabi 

nuqsonlarni bartaraf etishda ijobiy ahamiyat kasb etdi. Jumladan, uning nutqidagi nuqsonlarni 

kamaytirdi, undagi tengdoshlari bilan faol kirishuvi kuchaydi, diqqati jamlandi va xotirasi 

mustahkamlandi.     

Shu о‘rinda, maktabgacha ta’lim tashkilotlari amaliy jarayonlarida keng qо‘llaniladigan 

musiqa о‘qitish metodlarining о‘ziga xos turlari xususida qisqacha tо‘xtalib о‘tamiz: 

1.  Musiqa о‘qitishning og‘zaki metodi – bolalarning e’tiborini tortishdir. Ushbu metodni 

qо‘llash uchun musiqa rahbarida nutq madaniyati, chuqur nazariy bilim, tasvirlash qobiliyati bо‘lishi 

talab etiladi. Bunda: suhbat, hikoya, aniqlilik kabi metodlar bolalarga о‘z fikrini bayon qilishda ijobiy 

natija beradi.  

 



  

                                                   

 

2. Kо‘rgazmali о‘qitish metodi – bolalarga ushbu metod orqali turli kо‘rgazmalar (cholg‘u 

asboblari, rasmlar, kubik, kartochka va h.k.) bilan ta’lim berishimiz mumkin.  

3. Amaliy о‘qitish metodi – nazariy о‘rgatilgan bilimlarni amalda qо‘llash (kuylash, ritmik 

harakatlar, cholg‘ularda chalish va h.k.) faoliyati.  

4. О‘yin metodi – didaktik va ta’limiy о‘yinlar yordamida bolalarning musiqa savodxonligini 

oshirishga erishish mumkin. Ushbu metod yordamida bolajonlarning ijodiy fikrlashi rivojlanadi. 

5. Musiqiy uquvi past yoki о‘zlashtirishi sust bо‘lgan bolalar bilan ishlash metodi – ushbu 

metodda о‘tilgan mashg‘ulotni о‘z vaqtida о‘zlashtira olmagan yoki tushunmagan bolajonlar bilan 

yakka tartibda shug‘ullaniladi.  

Nuqsonli bolalar bilan yakka tartibda ishlash eng kо‘p qо‘llaniladigan metodlardan biridir. 

Chunki ularning aksariyat qismi yuqorida ta’kidlaganidek, tortinchoq, uyalchang, tengdoshlariga 

qо‘shilishni hohlamaydigan bо‘lishadi. Pedagog yoki tarbiyachi bu jarayonda alohida ishlaydigan 

bо‘lsa, ular о‘zlarini yanada erkin his qilib, jarayonda faol bо‘lishga harakat qiladi.  

Ushbu metodlarni nuqsonli hamda sog‘lom bolalar bilan bir vaqtda qо‘llash mumkin.  

Bu albatta, о‘qituvchi va tarbiyachidan yuksak mahorat bilan yondashuvni talab etadi 

Nuqsonli bolalar bilan ishlashda biz musiqa rahbari avvalom bor, bolajonlarning tashxisiga 

e’tibor berishimiz kerak. Ularning tashxisiga qarab tinglash uchun musiqa, qо‘shiq, raqs tanlashimiz 

kerak.    

“Har qanday faoliyatning harakatlantiruvchi kuchi – motivatsiya, ehtiyojdir” [5]. Shunday 

ekan, biz bolalarni erkalab, maqtab, о‘rni-о‘rni bilan rag‘batlantirib turishimiz yanada ijobiy natijalar 

berar ekan. Bunda bolalarning о‘ziga bо‘lgan ishonchi yanada ortib, bergan vazifalarni mavjud 

imkoniyatlari darajasida bajarishga intilishadi. 

Musiqa yordamida tilida nuqsoni bor yoki duduqlanadigan bolalarni qо‘shiq kuylash 

yordamida sog‘lomlashtirish jarayoni ham amaliyotda о‘zining ijobiy ta’sirini berganligining guvohi 

bо‘lganmiz. Tilida nuqsoni bor bolalar bilan ishlashda biz bolaning emotsional holatini hisobga 

olishimiz kerak. Artikulyatsiya, ovoz, nafas olish va ritmning buzilishi nutqda turli nuqsonlarni 

keltirib chiqaradi. Duduqlanayotgan bolalarni sog‘lomlashtirish uchun qо‘shiq kuylashdan 

foydalanish samaralidir. 

Qо‘shiq kuylash jarayoni, bu bolalar uchun eng qulay va sevimli faoliyat turi bо‘lib, u ijobiy 

his-tuyg‘ularni uyg‘otadi va til mushaklarining harakatini normallashtiradi [6, B.615]. Qо‘shiq 

aytayotganda duduqlanish belgilari asta-sekin yо‘qoladi. 

Biz amaliy faoliyatimizda maktabgacha ta’lim tashkilotlari о‘quv-tarbiya jarayonida sog‘lom 

va nuqsonli bolalarni inklyuziv yondoshuv orqali musiqiy ta’lim-tarbiya berishni yuqorida keltirilgan 

tavsiyalarni hisobga olib о‘z о‘rnida qо‘llanganda ijobiy samara berishiga guvoh bо‘ldik. 

Shuningdek, bu kichik izlanishimiz asnosida musiqiy tarbiya orqali nuqsonli bolalarni musiqa 

mashg‘ulotlarida qanday uslublar bilan tarbiyalash yо‘llarini kо‘rsatishga harakat qildik.  

Maktabgacha yoki maktab ta’limida nuqsonli bolalarga musiqiy ta’lim berish masalasi hali 

tо‘liq yoritilgan emas. Kelgusida pedagog-olimlarimiz, tadqiqotchi-о‘qituvchilarimiz, yosh 

olimlarimiz hali mazkur mavzu doirasida ilmiy tadqiqot ishlari olib borishlariga umid bog‘lab 

qolamiz. 

